
Аннотация 
Мақолада миллий иқтисодиёт рақобатбардошлигини оширишда кластер механизмининг аҳамияти тадқиқ 

этилган. Рақобатбардош иқтисодиётни шакллантиришда кластер механизми тақдим этадиган имкониятлар 
ва афзалликлар кўрсатилган. Шунингдек, инновацион кластерларни ташкил этиш ва ривожлантириш бўйича 
таклифлар келтирилган.

В статье рассматривается значение кластерного управления в повышении конкурентоспособности националь-
ной экономики. Указываются возможности и преимущества, которые предлагает кластерный механизм. В процессе 
формирования конкурентоспособной экономики есть также предложения по организации и развитию инновацион-
ных кластеров.

The article examines the role of the cluster mechanism in increasing the competitiveness of the national economy. The 
opportunities and advantages offered by the cluster mechanism in the formation of a competitive economy are shown. There are 
also proposals for the establishment and development of innovative clusters.

Дилбар ХОДЖАЕВА,
БухДУ катта ўқитувчиси.

Кластер – раºобатбардош иºтисодиётни шакллантирувчи восита 
сифатида

Кластер как средство формирования конкурентоспособной 
экономики

Cluster – as a means of forming a competitive economy

УЎТ: 338.12

Калит сўзлар: миллий иқтисодиёт, рақобатбардошлик, стратегия, кластер, инновация, иқтисодий 
ўсиш, инновацион кластер.

Рақобатбардош иқтисодиётни шакллантириш-
нинг назарий ва амалий жиҳатларини тадқиқ этиш 
иқтисодий назариянинг энг асосий масалаларидан 
ҳисобланади. Илмий адабиётларда миллий иқти-
содиёт рақобатбардошлигини ошириш, рақобат-
бардош иқтисодиётни шакллантириш масалалари 
атрофлича ўрганилган ва унинг ўзига хос аҳамия-
ти ҳамда ривожланиш хусусиятлари ёритилган.

“Билимларга асосланган иқтисодиёт”га ўтиш 
шароитида миллий иқтисодиёт рақобатбардош-
лигини ошириш тобора объектив зарурият касб 
этган масалалардан бирига айланмоқда. Мавзуга 
оид тадқиқот ишларида миллий иқтисодиёт рақо-
батбардошлигини оширишнинг зарурияти бозор 
муносабатларининг тобора чуқурлашиб бораёт-

ганлиги шароитида рақобат курашининг кескин-
лашуви, асосан хом-ашё экспортига қаратилган 
стратегиянинг жиддий чекланиши орқали юзага 
келиши қайд этилган.

Жаҳонда техника тараққиёти ва инновация-
ларга асосланган ишлаб чиқаришни ривожланти-
риш, иқтисодиётнинг рақобатбардошлигини оши-
риш ҳамда барқарор ривожланишни таъминлаш 
орқали кўпроқ сифат кўрсаткичларига эришишга 
алоҳида эътибор қаратилмоқда.

Бугунги кунда рақобатбардош иқтисодиётни 
шакллантиришда кластер механизмидан фойда-
ланишнинг аҳамияти тобора ортиб бормоқда. 
Кластерлар иқтисодий тараққиётнинг тезкор 
суръатларда ривожланишини таъминловчи ишлаб 

чиқаришни ташкил этишнинг интеграцион шакли-
дир. Кластерлаштириш жараёни эса иқтисодиётни 
сифатли равишда ислоҳ қилиш ва рақобатбардош-
лигини ошириш имконини берувчи бозор меха-
низми ҳисобланади.

Профессор Т. Жўраевнинг фикрича, “иқтисо-
дий ривожланишнинг анъанавий усуллари етарли 
даражада самарадорликни ва рақобатбардошлик-
ни таъминлай олмаётган ҳозирги даврда иннова-
цион тараққиёт йўлига ўтиш янги иқтисодий ту-
зилма “кластер”ларни жорий этишни тақозо этади” 
[2].

Иқтисодиётни кластерлар асосида ташкил 
этиш истиқболлари иқтисодиётда кузатилаётган 
макроиқтисодий тенденциялар, мавжуд ишлаб 
чиқариш сегментлари ва мавжуд истеъмолчилар 
туркумига боғлиқ. Кластер иштирокчилари ўрта-
сида вужудга келувчи алоқалар асосида иқтисоди-
ёт тараққиётини белгиловчи соғлом рақобат муҳи-
ти шаклланади.

Кластерларни шакллантиришдан мақсад – 
минтақаларда жойлашган бир хил соҳа корхона-
ларини ва улар билан ягона технологик занжирда 
бўлган таълим, илмий, инжиниринг, консалтинг, 
стандартлаштириш, сертификатлаштириш ва 
бош қа хизматларни уйғунлаштириш – инноваци-
он ишлаб чиқаришни ташкил этиш асосида рақо-
батбардош товарлар яратишга йўналтиришдан 
иборатдир.

Жаҳондаги ривожланган мамлакатлар тажри-
баси барқарор ижтимоий-иқтисодий ривожла-
ниш, инвестицион фаолликни ва жозибадорликни 
ошириш, рақобатбардош товарлар ишлаб чиқа-
ришда кластерларнинг ўрни юқори эканлигини 
кўрсатади. Жаҳон экспертларининг таъкидлаши-
ча, кластер меxанизмидан фойдаланиш бугунги 
кунга келиб, дунѐнинг етакчи мамлакатларида 
иқтисодиѐтнинг деярли 50 фоизини эгаллаган.

Илмий адабиётларда соҳа мутахассисларининг 
иқтисодиётни кластерлаштиришга иқтисодиёт 
рақобатбардошлигини ошириш қуроли сифатида 
эътибор қаратаётганлиги кластерларнинг сама-
радорлиги ва “эгилувчан”лиги билан изоҳланади. 
Кластерларнинг бу самарадорлиги ва эгилувчан-
лигини уларнинг иқтисодий фаолиятни ташкил 
этишнинг бошқа шаклларига нисбатан кўпгина 
устунликларга эга (1-чизма).

1-чизма. Кластер механизми тақдим этади-
ган афзалликлар1.

Миллий иқтисодиётни кластерлаштириш иқти-
содиётни ривожлантиришнинг бутунлай янги 
механизми эмас, балки аввалги ҳудудий ишлаб 
чиқариш мажмуасининг бошқача кўриниши бўлиб 
ҳисобланади. Миллий иқтисодиётда кластерларни 
ташкил этиш, аслида, ишлаб чиқариш кучларини 
шакллантиришдаги ҳудудий ишлаб чиқариш усу-
лининг амалий механизмидир.

Бироқ, кластерлар фаолияти натижаларининг 
ундаги ҳар бир иштирокчининг фаолият сама-
радорлигига боғлиқлиги, кластернинг бошқалар 
учун ёпиқ эканлиги, ундаги корхоналар эгилув-
чанлигининг пасайишига сабаб бўлиши мумкин-
лиги каби камчиликлари ҳам мавжуд.

Бугунги кунда миллий иқтисодиётда бу каби 
тузилмаларни ташкил этиш бўйича муайян тажри-
ба тўпланган, аммо миллий инновацион тизимни 
яратиш ва ривожлантириш шароитида кластер-
лаштириш жараёни алоҳида аҳамият касб этади 
ҳамда бир бутун миллий инновацион тизимнинг 
таркибини ташкил этувчи инновацион тизимни 
шакллантириш механизми бўлиб хизмат қилиши 
мумкин.

Е.A. Фияксел ва М.Г. Назаровларнинг қайд 
этишича, “инновацион кластер – бу инновация-
лар соҳасида фаолият кўрсатувчи, технологик их-
тисослашувидан қатъий назар, ўзаро бир-бирини 
тўлдирувчи, жуғрофий жиҳатдан қўшни бўлган 
ва ўзаро бир-бирига боғлиқ бўлган компаниялар 
ва уларга алоқадор бўлган бошқа ташкилотлардан 

1 Илмий адабиётлардаги маълумотларни умумлаштириб муаллиф ишланмаси.

таркиб топган ҳамда кластернинг ҳар бир ишти-
рокчиси ҳамда бутун бошли минтақа инновацион 
салоҳиятининг ривожланишига ёрдам берувчи гу-
руҳ”дир [4]. 

Инновацион кластерлар нафақат ҳудуд иқти-
содиётини тараққий эттиришнинг самарали меха-
низми бўлиб хизмат қилади, балки бизнес, фан ва 
давлат ўртасида самарали алоқалар бориши учун 
шароит ҳозирлайди. Амалиётдан маълум бўлиши-
ча, инновацион кластерларни ташкил этиш ҳисо-
бига рақобатбардошликнинг энг юқори даражаси-
га эришилади. Инновацион кластерни аниқлашда 
асосий жиҳат барча иштирокчиларда инновацион 

синергиянинг мавжудлигидир. Ушбу синергия ту-
файли инновациялар яратилиши, капиталлашуви 
ва тарқалиши таъминланади. 

Инновацион кластерни шакллантиришда дав-
лат органлари кўмагида фан ва таълим ташкилот-
ларининг ишлаб чиқарувчи корхоналар билан ин-
теграцион алоқалари муҳим роль ўйнайди. Саноат 
салоҳиятини илмий-инновацион салоҳият билан 
қўллаб-қувватлаш ва мустаҳкамлаш учун иннова-
цион инфратузилмани яратишга фаол ҳаракат қи-
ладиган минтақаларда кластерлаштириш жараёни 
юқори даражада самара беради.

